
“Indeks Kemiskinan Pelbagai Dimensi Malaysia 2024 Menurun kepada 

0.0025, Mencerminkan Pengurangan Berterusan Ketersisihan Bukan 

Kewangan” 

 

PUTRAJAYA, 20 FEBRUARI 2026 – Jabatan Perangkaan Malaysia (DOSM) menerbitkan  

Indeks Kemiskinan Pelbagai Dimensi (MPI) Malaysia bagi tahun rujukan 2024 dengan 

perbandingan tahun 2022 pada hari ini. Penerbitan Kemiskinan Pelbagai Dimensi ini 

membentangkan pengukuran kemiskinan dalam konteks yang lebih luas melalui 

pendekatan pelbagai dimensi, dengan memberi tumpuan kepada aspek bukan kewangan 

menggunakan struktur pelbagai dimensi yang merangkumi pendidikan, kesihatan dan taraf 

hidup. Tiga dimensi dan 10 indikator telah dipilih bagi mengukur kemiskinan pelbagai 

dimensi di Malaysia secara holistik, berdasarkan konsep dan garis panduan Pengukuran 

dan Analisis Kemiskinan Pelbagai Dimensi yang dibangunkan oleh Oxford Poverty and 

Human Development Initiative (OPHI). 

 

Melihat kepada prestasi keseluruhan di peringkat nasional, Ketua Perangkawan Malaysia, 

Dato’ Sri Dr. Mohd Uzir Mahidin menyatakan bahawa penurunan MPI mencerminkan 

penambahbaikan yang menyeluruh merentasi dimensi bukan kewangan bagi Malaysia. Nilai 

indeks yang lebih rendah menunjukkan bahawa kemiskinan pelbagai dimensi menjadi 

kurang ketara, disokong oleh pengurangan pertindihan ketersisihan yang dialami oleh isi 

rumah. Penilaian tersebut menunjukkan bahawa penurunan MPI Malaysia dari tahun 2022 

ke 2024 adalah sejajar dengan pengurangan sumbangan mutlak kebanyakan indikator 

utama, khususnya dalam aspek kesihatan dan komponen terpilih bagi taraf hidup. 

Berdasarkan penilaian ini, MPI nasional Malaysia menurun daripada 0.0037 pada tahun 

2022 kepada 0.0025 pada tahun 2024, menandakan penambahbaikan berterusan dalam 

kesejahteraan pelbagai dimensi secara keseluruhan. 

 

Melihat kepada jurang bandar-luar bandar di Malaysia, kemiskinan pelbagai dimensi di 

kawasan bandar kekal rendah, dengan MPI direkodkan pada 0.0001 pada kedua-dua tahun 

2022 dan 2024. Sebagai perbandingan, kawasan luar bandar terus mengalami tahap 

kemiskinan pelbagai dimensi yang lebih tinggi, walaupun berlakunya penambahbaikan MPI 

luar bandar menurun daripada 0.0164 pada tahun 2022 kepada 0.0109 pada tahun 2024. 

   
KEMENTERIAN EKONOMI 

JABATAN PERANGKAAN MALAYSIA 



Embargo: Hanya boleh diterbitkan atau disebarkan pada jam 1200, Jumaat, 20 Februari 2026 

2 

 

 

Jurang yang berterusan antara nilai MPI bandar dan luar bandar ini menekankan bahawa 

kemiskinan pelbagai dimensi masih tertumpu di komuniti luar bandar. 

 

Dari perspektif dimensi pendidikan, ketersisihan berkaitan dengan tahun persekolahan 

menunjukkan penambahbaikan yang ketara, menurun daripada 0.0003 pada tahun 2022 

kepada 0.0001 pada tahun 2024. Ini menunjukkan bahawa isi rumah miskin yang 

menghadapi kekangan dalam tahun persekolahan semakin berkurang. Untuk indikator 

kehadiran di sekolah, tahapnya kekal stabil pada 0.0001 dalam kedua-dua tahun. 

Perubahan relatif yang kecil mencerminkan penurunan keseluruhan ketersisihan dimensi 

pendidikan dalam MPI. Justeru, indikator ini menunjukkan bahawa akses kepada 

pendidikan terus dapat dipelihara secara meluas. Secara keseluruhan, dimensi pendidikan 

mencatatkan kemajuan yang berterusan sepanjang tempoh ini. 

 

Melihat kepada ketersisihan berkaitan kesihatan, akses kepada perkhidmatan kesihatan 

terus menunjukkan penambahbaikan, menurun daripada 0.0013 pada tahun 2022 kepada 

0.0009 pada tahun 2024. Akses kepada bekalan air bersih juga menunjukkan kemajuan, 

menurun daripada 0.0014 kepada 0.0010 dalam tempoh yang sama. Walaupun terdapat 

penambahbaikan ini, kedua-dua indikator tersebut kekal sebagai komponen utama dalam 

profil kemiskinan pelbagai dimensi Malaysia, mencerminkan cabaran berterusan dalam 

dimensi kesihatan. Secara keseluruhan, indikator-indikator ini kekal menjadi penyumbang 

utama kepada MPI nasional, menekankan kepentingan usaha berterusan  

untuk meningkatkan perkhidmatan kesihatan dan akses kepada air bersih bagi 

pengurangan kemiskinan pelbagai dimensi yang lebih signifikan. 

 

Beralih kepada dimensi taraf hidup, kebanyakan indikator mencatatkan trend yang stabil 

atau menunjukkan penambahbaikan. Keadaan kediaman dan kepadatan bilik kekal pada 

0.0001, manakala ketersisihan berkaitan sanitasi, penggunaan pengangkutan, dan akses 

kepada peralatan komunikasi asas terus berada pada 0.0000, mencerminkan pengaruh 

yang minima terhadap MPI Akses kepada perkhidmatan kutipan sampah menunjukkan 

peningkatan daripada 0.0004 pada tahun 2022 kepada 0.0003 pada tahun 2024, walaupun 

ia kekal sebagai komponen penting dalam dimensi taraf hidup. Secara keseluruhan, dimensi 

taraf hidup mencerminkan kemajuan secara berperingkat, dengan kebanyakan ketersisihan 

sama ada kekal stabil atau bertambah baik sepanjang tempoh ini. 

 

Berdasarkan perbandingan antarabangsa, Malaysia mencatat skor MPI 0.0025 pada 2024, 

berbanding Thailand (0.0018; 2022). Skor MPI bagi beberapa negara lain adalah lebih 

tinggi, termasuk Viet Nam (0.0077; 2021), Indonesia (0.0140; 2017) dan Filipina (0.0158; 

2022). DOSM turut menyusun MPI dengan mengambil kira pendapatan isi rumah sebagai 

dimensi tambahan. 

 

Seiring dengan kemajuan berterusan Malaysia, Dato’ Sri Dr. Mohd Uzir Mahidin 

menekankan bahawa skor MPI Malaysia yang lebih rendah mencerminkan 

penambahbaikan yang ketara dalam menangani kemiskinan dari aspek bukan kewangan 

kemiskinan. Ke hadapan, memperkukuh akses kepada air bersih dan perkhidmatan 

penjagaan kesihatan, seiring dengan penambahbaikan berterusan dalam taraf hidup asas, 

kekal penting untuk mempercepatkan pengurangan kemiskinan pelbagai dimensi dan 

memastikan Pembangunan sosio-ekonomi yang inklusif. 

Jabatan Perangkaan Malaysia (DOSM) sedang menjalankan Banci Ekonomi 2026 

(BE2026), dengan tema “Data Nadi Ekonomi Rakyat”. Banci Ekonomi keenam, 

berlangsung dari 5 Januari hingga 31 Oktober 2026. BE2026 bertujuan untuk mengumpul 

data yang komprehensif, berstruktur daripada semua premis perniagaan berdaftar dan 

tidak berdaftar di Malaysia untuk menilai prestasi, struktur dan ciri-ciri prestasi ekonomi 

negara secara berasaskan bukti. 

 

Malaysia, buat pertama kalinya, berjaya memperoleh kedudukan teratas 

di peringkat glocal dalam laporan Open Data Inventory (ODIN) 2024/25 yang diterbitkan 

oleh Open Data Watch (ODW), mengatasi 197 negara lain. Pencapaian ini menandakan 

lonjakan yang signifikan daripada kedudukannya pada tempat ke-67 dalam penilaian ODIN 

2022/23 

 

OpenDOSM NextGen Adalah satu medium yang menyediakan katalog data dan visualisasi 

bagi memudahkan analisis pengguna dan boleh diakses melalui https://open.dosm.gov.my. 

 

Diterbitkan oleh: 
 

 

 

PEJABAT KETUA PERANGKAWAN MALAYSIA 

JABATAN PERANGKAAN MALAYSIA 

20 FEBRUARI 2026 

  

https://open.dosm.gov.my/

2024

INDEKS KEMISKINAN PELBAGAI DIMENSI

INDEKS KEMISKINAN PELBAGAI DIMENSI MENGIKUT STRATA

INDEKS KEMISKINAN PELBAGAI DIMENSI MENGIKUT INDIKATOR

0.0037

2022

Malaysia

0.0001
Bandar

2024

Luar Bandar

Nilai Indeks MPI Insiden Isi Rumah Miskin (H) Purata Skor Ketersisihan (A)

0.0025

0.0001

0.01090.0164

0.0094

2022

Malaysia

0.0003
Bandar

2024

Luar Bandar

0.0064

0.0003

0.02850.0412

0.3966

2022

Malaysia

0.3825
Bandar

2024

Luar Bandar

0.3839

0.3607

0.38390.3975

Sumber: Kemiskinan Pelbagai Dimensi, Malay sia 2024, Jabatan Perangkaan Malay sia (DOSM)

MPI MALAYSIA 

TARAF HIDUP

KESIHATAN

PENDIDIKAN

Penggunaan kemudahan

pengangkutan

0.0000 0.0000

Kemudahan tandas rumah

0.0000 0.0000

Keadaan tempat kediaman

0.0001 0.0001

Akses kepada

perkhidmatan kesihatan

0.0013 0.0009

Jumlah tahun persekolahan

0.0003 0.0001

Kehadiran ke sekolah

0.0001 0.0001

Akses kepada bekalan

air bersih

0.0014 0.0010

Kepadatan bilik

0.0001 0.0001

Akses kepada kemudahan

kutipan sampah

0.0004 0.0003

Akses kepada peralatan

komunikasi asas

0.0000 0.0000

2022

TARAF HIDUP

0.0004

0.0007

MALAYSIA

0.0025

0.0037

KESIHATAN

0.0019

0.0027

PENDIDIKAN

0.0002

0.0003
2024

2022

Indeks 0.0000 merujuk kepada kurang daripada setengah unit terkecil y ang ditunjukkan. Misalnya, indeks kurang daripada 0.00005.

 

LAMPIRAN 1 
 

 
 



Embargo: Hanya boleh diterbitkan atau disebarkan pada jam 1200, Jumaat, 20 Februari 2026 

5 

 

 

 
   

 


